
RAIS: Assalomu alaykum, hurmatli kengash a’zolari! Urganch davlat pedagogika instituti huzuridagi PhD.01/2025.27.12.Ped.12.01 raqamli ilmiy darajalar beruvchi ilmiy kengashimiz tarkibi 10 kishidan iborat etib tasdiqlangan. 
Bugungi kengash majlisida 10 nafar kengash a’zolari ishtirok etyapti:
	T/r‎
	‎‎F.I.O.
	‎‎Ilmiy darajasi, Ilmiy kengashdagi ixtisoslik shifri

	1. 
	Madraximova Feruza Ruzimbayevna (rais) (
	pedagogika fanlari doktori, professor 13.00.01

	2. 
	Ro‘ziyev Erkin Iskandarovich(rais o‘rinbosari)
	pedagogika fanlari doktori, professor 13.00.01

	3. 
	Absalamov Tolib Turaboyevich (ilmiy kotib)
	PhD, dotsent 13.00.02

	4. 
	Abdullayev Diyorjon Nodirjon o‘g‘li (a’zo)
	Tarix fanlari doktori., professor. 13.00.02

	5. 
	Nafasov Doniyor Shernafasovich (a’zo)
	PhD, dotsent 13.00.01

	6. 
	Matjanov Nurjan Sultamuratovich (a’zo)
	PhD, dotsent 13.00.02

	7. 
	Salayeva Muhabbat Saburovna (a’zo)
	pedagogika fanlari doktori, professor 13.00.02

	8. 
	Shodiyeva Matluba Jurayevna (a’zo)
	pedagogika fanlari doktori, professor 13.00.01

	9. 
	Xodjaniyazov Sardor Umarovich (a’zo)
	pedagogika fanlari doktori, professor 13.00.01

	10. 
	Saidova Mohinur Jonpulatovna (a’zo)
	pedagogika fanlari doktori, professor 13.00.02

	11. 
	Urazbayeva Dilbar Abdullayevna (a’zo)
	psixologiya fanlari doktori, professor 13.00.02


Kvorum bor. Kengash o‘z ishini boshlash vakolatiga ega. Majlisni ochish bo‘yicha qanday takliflar bo‘ladi? - (Kengash a’zolari: majlis ochilsin). Kim ushbu taklifga rozi bo‘lsa, ovoz berishlarini so‘rayman.

- Qarshilar? - Yo‘q. - Betaraflar? - Yo‘q. 

Ilmiy kengash majlisi OCHIQ deb e’lon qilinadi. 

Kun tartibida Abu Rayhon Beruniy nomidagi Urganch davlat universiteti mustaqil izlanuvchisi Abdirimov Inoyatbek Axmedovichning “Boshlang‘ich sinf o‘quvchilari kreativ fikrlashini rivojlantirish metodikasini takomillashtirish” mavzusidagi 13.00.02 – Ta’lim va tarbiya nazariyasi va metodikasi (boshlang‘ich ta’lim) ixtisosligi bo‘yicha bajarilgan pedagogika fanlari bo‘yicha falsafa doktori (PhD) dissertatsiyasi himoyasi o‘rin olgan.
	Ilmiy rahbar:

	Xudoynazarov Egambergan Madraximovich
pedagogika fanlari bo‘yicha falsafa doktori, dotsent

	Rasmiy opponentlar:

	Salayeva Muxabbat Saburovna

pedagogika fanlari doktori, professor  

Hamroyev Alijon Roʻziqulovich

pedagogika fanlari doktori (DSc), professor

	Yetakchi tashkilot:                                                             
	Shahrisabz davlat pedagogika instituti


Kun tartibi bo‘yicha qanday takliflar bor? (Kengash a’zolari: ma’qullansin.) Bir ovozdan qabul qilamiz. 

Hurmatli kengash a’zolari! Kun tartibidagi masalani ko‘rib chiqishga o‘tamiz.

Abdirimov Inoyatbek Axmedovichning “Boshlang‘ich sinf o‘quvchilari kreativ fikrlashini rivojlantirish metodikasini takomillashtirish” mavzusidagi 13.00.02 – Ta’lim va tarbiya nazariyasi va metodikasi (boshlang‘ich ta’lim) ixtisosligi bo‘yicha pedagogika fanlari bo‘yicha falsafa doktori (PhD)  dissertatsiyasi himoyasi.

Dissertatsiya Abu Rayhon Beruniy nomidagi Urganch davlat universitetida bajarilgan.
Dissertantning avtobiografik ma’lumotlari va shaxsiy hujjatlari bilan tanishtirish uchun so‘z ilmiy kotibga beriladi. Marhamat.

ILMIY KOTIB: 
Assalomu alaykum, hurmatli Ilmiy kengash a’zolari! Tadqiqotchi Abdirimov Inoyatbek Axmedovich – 1972-yil 5-aprelda Xorazm viloyati, Qo‘shko‘pir tumanida tug‘ilgan. Millati o‘zbek, oilalik 2 nafar farzandi bor. 1989-1994-yillarda Toshkent davlat universiteti “Matematika” fakulteti “Matematika” mutaxassisligi bo‘yicha tamomlagan.  

Ish faoliyatini 1994-yil sentabr oyida Qo‘shko‘pir tumanidagi 18-sonli umumiy o‘rta ta’lim maktabida matematika fani o‘qituvchisi lavozimidan boshlab, 1996-1999-yillarda Qo‘shko‘pir tumani 18-sonli umumiy o‘rta ta’lim maktabida boshlang‘ich sinflar bo‘yicha direktor o‘rinbosari, 1999-2001-yillarda Urganch davlat universiteti qoshidagi akademik litseyi o‘quv ishlari bo‘yicha direktor o‘rinbosari, 2001-2009-yillar davomida Urganch davlat universiteti Fizika-matematika fakulteti kafedrasi assistent o‘qituvchisi, Funksiya nazariyasi kafedrasi tadqiqotchisi va Matematik fizika va amaliy matematika kafedrasi aspiranti, 2010-2017-yillarda Urganch davlat universiteti qoshidagi 3-sonli akademik litseyida bo‘lim boshlig‘i, matematika fani o‘qituvchisi, direktorning o‘quv ishlari bo‘yicha o‘rinbosari, 2017-2023-yillarda O‘zbekiston Respublikasi Ichki ishlar vazirligining Xorazm akademik litseyi direktorining o‘quv ishlari bo‘yicha o‘rinbosari, 2023-2025-yillarda O‘zbekiston Respublikasi Mudofaa vazirligining Jaloliddin Manguberdi nomidagi harbiy-akademik litseyi direktorining o‘quv ishlari bo‘yicha o‘rinbosari hamda 2025-yil sentabr oyidan Urganch RANCH texnologiya universiteti “Pedagogika va aniq fanlar” kafedrasi katta o‘qituvchisi lavozimida ishlab kelmoqda. 

Abdirimov Inoyatbek Axmedovich pedagogika fanlari bo‘yicha falsafa doktori (PhD), dotsent Xudoynazarov Egambergan Madraximovich rahbarligida “Boshlang‘ich sinf o‘quvchilari kreativ fikrlashini rivojlantirish metodikasini takomillashtirish” mavzusida ilmiy ishini yozib tugalladi.

Abdirimov Inoyatbek Axmedovichning dissertatsiya mavzusi Urganch davlat universiteti Ilmiy Kengashi tomonidan tasdiqlangan (Bayonnoma №6, 29-yanvar 2024-yil) hamda O‘zbekiston Respublikasi Oliy ta’lim, fan va innovatsiyalar vazirligi huzuridagi Oliy attestatsiya komissiyasida B2024.2.PhD/Ped7767 raqami bilan ro‘yxatga olingan. Urganch davlat pedagogika instituti huzuridagi ilmiy darajalar beruvchi PhD.01/2025.27.12.Ped.12.01 raqamli ilmiy kengash qoshidagi Ilmiy seminarga muhokama uchun tavsiya etilgan. 
Abdirimov Inoyatbek Axmedovich  chet (ingliz) tili fanidan (64 ball) hamda 13.00.02 – Ta’lim va tarbiya nazariyasi va metodikasi ixtisosligi bo‘yicha mutaxassislik fanidan (82 ball) malakaviy imtihonlarni muvaffaqiyatli topshirgan.

Abdirimov Inoyatbek Axmedovich pedagogika fanlari bo‘yicha falsafa doktori (PhD), dotsent Xudoynazarov Egambergan Madraximovich rahbarligida shu kungacha 16 ta ilmiy nashrni amalga oshirgan. Shundan Oliy attestatsiya komissiyasining doktorlik dissertatsiyalari asosiy ilmiy natijalarini chop etish uchun tavsiya etilgan ilmiy nashrlarda 8 ta maqola, shundan 5 ta respublika hamda 3 ta maqola xorijiy jurnallarda; 5 tasi anjuman materiallarida – 3 tasi xalqaro, 2 tasi respublika anjumanlarida e’lon qilingan. Shuningdek, 3 ta o‘quv qo‘llanma muallifi hisoblanadi.

Abdirimov Inoyatbek Axmedovichaning yig‘ma jildida talab etilgan barcha hujjatlari mavjud bo‘lib, uning shaxsiy hujjatlari Oliy attestatsiya komissiyasining “Ilmiy darajalar va ilmiy unvonlar berish tartibi to‘g‘risida”gi Nizom talablariga to‘liq javob beradi. E’tiborlaringiz uchun rahmat!
RAIS: Marhamat, Ilmiy kengash a’zolarida dissertantning shaxsiy hujjatlari va ma’lumotlari bo‘yicha savollar bormi? (Kengash a’zolari: savol yo‘q.) Rahmat. 

Dissertatsiya mavzusining dolzarbligi, maqsadi, tadqiqot jarayonida olingan asosiy ilmiy xulosalar va ishlab chiqilgan ilmiy-amaliy tavsiyalar to‘g‘risida ma’ruza qilish uchun so‘z dissertantga beriladi. Sizga 15-20 daqiqa atrofida vaqt ajratiladi. Marhamat.

ABDIRIMOV I.A.: (Dissertatsiya ishi yuzasidan ilmiy ma’ruza qilindi.)
RAIS: Rahmat. Hurmatli kengash a’zolari, dissertant o‘z ma’ruzasini yakunladi. Kimda qanday savollar bor? Marhamat, pedagogika fanlari doktori, professor Xodjaniyozov Sardor Umarovich.             
XODJANIYOZOV S.U.: 
1-savol: Aynan boshlang‘ich sinf o‘quvchilarida kreativlik jihatlari nimalardan iborat. Masalan, boshlang‘ich sinf o‘quvchilari tanlanganidan keyin uni o‘rta yoki yuqori sinf o‘quvchilaridan farqli kreativlik jihatlarini ayting. 
2-savol: Dissertatsiyaning ilmiy yangiliklar qismida boshlang‘ich sinf o‘quvchilarida kreativ fikrlashni rivojlantirishning didaktik imkoniyatlari raqamli avlodning “kulminatsiya”ga intilishini “ijodkor o‘quvchi” loyihasi orqali sinergiyaning bifurkatsion nuqtasi bilan multimodal identivligi asosida aniqlashtirilgan deyilmoqda. Mana shu ijodkor o‘quvchi loyihasiga izoh bersangiz? Bunda asosan nimani nazarda tutgansiz?
ABDIRIMOV I.A.: Rahmat savolingiz uchun ustoz.

1-savolga javob: Boshlang‘ich sinf o‘quvchilarida kreativlik, avvalo, divergent fikrlash, yuqori tasavvur va emotsional-intuitiv yondashuv bilan xarakterlanadi. Ular muammolarga bir nechta noodatiy yechim topa oladi, fantaziyasi keng va ijodiy faoliyatga tabiiy moyillikka ega. Mazkur yosh bosqichining asosiy xususiyati shundaki, o‘quvchilarda hali stereotip fikrlash shakllanmagan, shu sababli ular erkin va original fikr yurita oladi. O‘rta va yuqori sinflardan farqli ravishda, boshlang‘ich sinf o‘quvchilarida:
fikrlash ko‘proq divergent, yuqori bosqichlarda esa konvergent xarakterga ega;

kreativlik spontan va tabiiy, keyingi bosqichlarda esa tizimli va me’yorlashgan bo‘ladi;

motivatsiya qiziqish va o‘yin asosida, yuqori sinflarda esa natijaga yo‘naltirilgan shaklga o‘tadi. Shu bois boshlang‘ich ta’lim bosqichi kreativ fikrlashni rivojlantirish uchun eng qulay va sezgir davr hisoblanadi.

2-savolga javob: “Ijodkor o‘quvchi” loyihasi – bu boshlang‘ich sinf o‘quvchilarida kreativ fikrlashni rivojlantirishga qaratilgan integrativ va raqamli pedagogik model bo‘lib, unda o‘quvchi maxsus tanlangan turli topshiriqlarni bajarish orqali faol ijodiy subyekt sifatida shakllantiriladi. Mazkur loyihada raqamli avlodga xos bo‘lgan xususiyati hisobga olinib, har bir o‘quv faoliyati yakunida o‘quvchi tomonidan yaratilgan aniq ijodiy mahsulot (matn, rasm, video) orqali ichki motivatsiya kuchaytiriladi. Shuningdek, loyiha doirasida o‘quvchining reproduktiv faoliyatdan kreativ faoliyatga o‘tishidagi burilish nuqtasi aniqlanadi va pedagogik jihatdan qo‘llab-quvvatlanadi hamda o‘quvchining ijodiy salohiyati turli faoliyatlar – vizual, audial va verbal shakllar orqali namoyon bo‘lishi ta’minlanadi. Natijada, loyiha o‘quvchini oddiy bilim oluvchidan ijodiy fikrlovchi shaxs darajasiga olib chiqishga xizmat qiladi. 

RAIS: Rahmat. Marhamat, psixologiya fanlari doktori, professor Urazbayeva Dilbar Abdullayevna.
URAZBAYEVA D.A.: 
1-savol: Dissertatsiyangizda boshlang‘ich sinf o‘quvchilarini kreativ fikrlashini rivojlanishida oilaning roli o‘rganilanganmi?

2-savol: Boshlang‘ich sinf o‘quvchilarida kreativ fikrlash rivojlanishida motivatsiyaning o‘rnini o‘rgandingizmi va u qanchalik ahamiyatga ega?
3-savol: Boshlang‘ich sinf o‘quvchilarida kreativ fikrlash jarayonining psixologik asoslari nimalardan iborat. Bu jarayinlarni o‘rgangan bo‘lsangiz, u nimalarda namoyon bo‘ldi?
ABDIRIMOV I.A.: Rahmat savolingiz uchun ustoz.

1-savolga javob: Ha, tadqiqotda oila omili alohida o‘rganildi. Aniqlanishicha, oiladagi psixologik muhit, qo‘llab-quvvatlash va erkin muloqot o‘quvchilarning kreativ fikrlashini bevosita rivojlantiradi. Ayniqsa, ota-onaning bolaga mustaqil fikrlash va ijodiy faoliyatga rag‘bat berishi kreativlikning shakllanishida muhim omil sifatida namoyon bo‘ldi.

2-savolga javob: Ha, motivatsiya omili chuqur tahlil qilindi. Natijalarga ko‘ra, kreativ fikrlash rivojida ichki motivatsiya hal qiluvchi ahamiyatga ega. Qiziqish, muvaffaqiyat hissi va o‘zini namoyon qilish ehtiyoji o‘quvchini ijodiy faoliyatga undaydi, bu esa kreativlikning barqaror rivojlanishini ta’minlaydi.

3-savolga javob: Kreativ fikrlashning psixologik asoslari sifatida divergent tafakkur, tasavvur, emotsional sezgirlik va kognitiv moslashuvchanlik o‘rganildi. Ular amaliyotda o‘quvchilarning noodatiy g‘oyalar ilgari surishi, muammolarga turli yechim topishi va ijodiy faoliyatda faolligi orqali namoyon bo‘ldi.
RAIS: Rahmat. Marhamat, Saidova Mohinur Jonpulatovna.
SAIDOVA M.J.: 

1-savol: Avtoreferatingiz bilan tanishish chog‘ida ko‘plab tushunchalarni guvohi bo‘ldim. Masalan “kreativ”, “kreativ faoliyat” va “kreativ fikrlash”ni misol keltirish mumkin. Shu uchta tushunchani izohlab bering.
2-savol: Boshlang‘ich sinf o‘quvchilarida kreativ fikrlashni rivojlantirish uchun qanday pedagogik shart-sharoitlar zarur. 

3-savol: Ijodkor o‘quvchi modelini ta’kidlagansiz va mana shu modelning strukturasi qanday komponentlardan iborat? Bundan tashqari Siz taklif etayotgan “ijodkor o‘quvchi” modelini komponentlashtirishda asosiy jihat nima?

4-savol: Ishingizda metakreativ tushunchasini kiritgansiz. Metakreativ tushuncha o‘quvchini fikrlash jarayonini anglashida qanday ta’sir qiladi?
ABDIRIMOV I.A.: Rahmat savolingiz uchun ustoz.

1-savolga javob: “Kreativ” – bu shaxsning yangilik yaratishga moyilligi va ijodiy salohiyatini bildiradi. “Kreativ faoliyat” – bu o‘quvchining yangi g‘oya yoki mahsulot yaratishga qaratilgan amaliy harakatidir. “Kreativ fikrlash” esa – muammolarga noodatiy, ko‘p variantli va original yechim topish jarayoni bo‘lib, kreativlikning kognitiv asosi hisoblanadi.

2-savolga javob: Boshlang‘ich sinfda kreativ fikrlashni rivojlantirish uchun erkin va qo‘llab-quvvatlovchi muhit, motivatsiyani rag‘batlantirish, interaktiv va muammoli ta’lim metodlari zarur. Shuningdek, o‘quvchilarga mustaqil fikrlash, tanlash va ijodiy faoliyat bilan shug‘ullanish imkoniyatini berish muhim pedagogik shart hisoblanadi.

3-savolga javob: “Ijodkor o‘quvchi” modeli quyidagi komponentlardan iborat: motivatsion, kognitiv, faoliyatli va refleksiv komponentlar. Modelni komponentlashtirishdagi asosiy jihat o‘quvchini bilim oluvchidan ijodiy faol subyektga aylantirish va barcha komponentlarning o‘zaro integratsiyasini ta’minlashdir.
4-savolga javob: Metakreativlik – bu o‘quvchining o‘z kreativ fikrlash jarayonini anglash va boshqarish qobiliyatidir. U o‘quvchiga qanday fikrlayotganini tahlil qilish, g‘oyalarni baholash va yanada takomillashtirish imkonini beradi, bu esa kreativlikni ongli va samarali rivojlantiradi.
RAIS:  Marhamat, Matjanov Nurjan Sultamuratovich.

MATJANOV N.S.: 

1-savol: Kreativ fikrlashni baholash me’zonlarini belgilashda qanday g‘oyalarga asoslangansiz?

2-savol: Kreativ fikrlashda konvengent va divergent fikrlashning bir-biridan farqi nimada?
1-savolga javob: Kreativ fikrlashni baholash mezonlarini belgilashda ilmiy-psixologik yondashuvlar, xususan, kreativlikning asosiy ko‘rsatkichlari – originallik, moslashuvchanlik, ravonlik va elaboratsiya tamoyillariga asoslandim. Shuningdek, baholashda o‘quvchining g‘oya yaratish faolligi, muammoga noodatiy yondashuvi va ijodiy mahsulot sifati ham inobatga olindi.

2-savolga javob: Divergent fikrlash – bu muammoga ko‘p variantli va original yechimlar topish jarayoni. Konvergent fikrlash esa – mavjud variantlar ichidan eng to‘g‘ri va maqbul yechimni tanlashga qaratilgan mantiqiy jarayondir. Ya’ni, divergent fikrlash g‘oya yaratadi, konvergent fikrlash esa uni saralaydi va asoslaydi.
RAIS: Marhamat, Nafasov Doniyor Shernafasovich.
NAFASOV D.SH.:
1-savol: Siz aynan boshlang‘ich sinf o‘quvchilarini qaysi sinf bosqichida kreativ fikrlashi uyg‘onishini aniqladingiz va ushbu boshlang‘ich sinf o‘quvchilarida kreativ fikrlashni rivojlantirish metodikasida qanday didatik tamoyillarni tavsiya qilasiz?
ABDIRIMOV I.A.: Rahmat savolingiz uchun ustoz.
1-savolga javob: Tadqiqot natijalariga ko‘ra, boshlang‘ich sinf o‘quvchilarida kreativ fikrlashning faol uyg‘onish bosqichi asosan 2–3-sinflarga to‘g‘ri keladi, bu davrda ularning tasavvuri, mustaqil fikrlashi va qiziqishi sezilarli darajada faollashadi.

Metodikada esa quyidagi didaktik tamoyillarni tavsiya qilaman:

faollik va mustaqillik, muammolilik, individuallashtirish, integrativlik va refleksivlik.

Mazkur tamoyillar o‘quvchini ijodiy faoliyatga jalb etib, uning kreativ fikrlashini tizimli rivojlantirishga xizmat qiladi.
RAIS: Bormi yana savollar? (-Yetarli) Rahmat. Hurmatli kengash a’zolari! Dissertatsiyaning rasmiy muhokamasiga o‘tamiz. So‘zni dissertatsiya ishi bo‘yicha birinchi rasmiy opponent pedagogika fanlari doktori, professor Salayeva Muxabbat Saburovnaga beramiz.
Prof., SALAYEVA M.S.: Dissertatsiya bo‘yicha taqriz bilan tanishtirib o‘tdi. (Taqriz ilova qilinadi).
RAIS: Rahmat. Rasmiy opponent ko‘rsatgan kamchiliklar, taklif-tavsiyalar bo‘yicha fikr bildirish uchun so‘z dissertantga beriladi.

ABDIRIMOV I.A.: Assalomu alaykum, avvalo Muxabbat Saburovnaga vaqtini ayamay, ilmiy ishimiz bilan tanishib chiqqanligi va taqriz bergani uchun katta rahmat. Bildirgan fikr va bu tavsiyalaringizni kelgusi  tadqiqotlarimizda inobatga olamiz. 
RAIS: Rahmat. So‘z ikkinchi rasmiy opponent pedagogika fanlari doktori (DSc), professor Hamroyev Alijon Roʻziqulovichga. Marhamat.
p.f.d., prof. HAMROYEV A.R.: Dissertatsiya bo‘yicha o‘zlarining taqrizlari bilan tanishtirib o‘tdilar. (Taqriz ilova qilinadi).

RAIS: Rahmat. Marhamat, rasmiy opponent ko‘rsatgan kamchiliklariga fikr bildirish uchun so‘z tadqiqotchiga beriladi.

ABDIRIMOV I.A.: Avvalambor, hurmatli Alijon Roʻziqulovichga qimmatli vaqtini ayamasdan, kamtarona ilmiy ishimizni ko‘rib, baholagani va kamchiliklarni aytib tavsiyalar berganligi uchun katta raxmat. Taqrizda ko‘rsatilgan barcha takliflarni, bundan keyingi ishlarimizda albatta inobatga olamiz. 
RAIS: Rahmat. Dissertatsiyaning rasmiy muhokamasi tugadi. Hurmatli kengash a’zolari! Yetakchi tashkilot sifatida Shahrisabz davlat pedagogika instituti belgilangan. Mazkur dissertatsiya ishiga kelgan yetakchi tashkilotning rasmiy taqrizi hamda avtoreferatga kelgan taqrizlar bilan tanishtirish uchun so‘zni kengash ilmiy kotibiga beramiz. Marhamat.
ILMIY KOTIB: Abdirimov Inoyatbek Axmedovichning dissertatsiyasi va avtoreferatiga yetakchi tashkilot xulosasini o‘qib eshittiraman.
1. Urganch davlat universiteti mustaqil izlanuvchisi Abdirimov Inoyatbek Axmedovichning “Boshlang‘ich sinf o‘quvchilari kreativ fikrlashini rivojlantirish metodikasini takomillashtirish” mavzusidagi 13.00.02 – Ta’lim va tarbiya nazariyasi va metodikasi (boshlang‘ich ta’lim) mavzusidagi dissеrtatsiya ishi dolzarb muammoni o‘rganishga bag‘ishlangan va tugallangan mustaqil tadqiqotdir. Dissеrtatsiyaning natijalari ilm-fanni yangi xulosalar, fikrlar va yondashuvlar, amaliyotni esa o‘quv va kasbiy faoliyatni yanada rivojlantirishga qaratilgan tadbirlar bilan boyitadi.

2. Tadqiqot ishi mavzusining dolzarbligi, ilmiy yangiligi, natijalarining ilmiy va amaliy ahamiyati shundan iboratki, zamonaviy yondashuvlar mazmuni, nazariy-pеdagogik, psixologik asoslari, tamoyillari, bosqichlari, pеdagogik shart-sharoitlarining aniqlanganligi, zamonaviy ta’lim jarayonida adabiyot darslarida o‘quvchilarda hayotiy ko‘nikmalarni shakllantirish mеxanizmlarining  takomillashtirilganligi o‘quvchilarda hayotiy ko‘nikmalarni shakllantirishning pedagogik-didaktik jihatlarining takomillashtirilganligi, tadqiqot muammosining  ijobiy yechimini ta’minlovchi zamonaviy yondashuvlarning ilgari surilganligi,  ta’lim muassasalarida individual yondashuv asosida ta’limda sifat va samaradorlikni  ta’minlash, o‘quv reja va dasturlarini takomillashtirish bo‘yicha ilmiy - metodik tavsiyalar ishlab chiqilgan, tavsiyalarning amaliyotga joriy etilishi, ilmiy maqolalarni chop etilishi, avtoreferat va dissertatsiya ishining rasmiylashtirilishi bo‘yicha OAK Nizomida belgilangan talablar darajasida tayyorlangan.

3. Abu Rayhon Beruniy nomidagi Urganch davlat universiteti mustaqil izlanuvchisi Abdirimov Inoyatbek Axmedovich pedagogika fanlari bo‘yicha falsafa doktori (PhD) ilmiy darajasini olishga loyiq va ushbu tadqiqot ishini dissertatsiya himoyasi Urganch davlat pedagogika instituti huzuridagi ilmiy darajalar beruvchi PhD.01/2025.27.12.Ped.12.01 raqamli ilmiy kengashda himoyaga tavsiya etilsin. 

4. Dissertatsiya va uning avtoreferati Shahrisabz davlat pedagogika instituti “Boshlang‘ich ta’lim nazariyasi” kafedrasining yig‘ilishida muhokama qilindi va tasdiqlandi.

2026-yil 19 -martdagi 8 -sonli bayonnoma.

Yetakchi tashkilot Shahrisabz davlat pedagogika instituti “Boshlang‘ich ta’lim nazariyasi” kafedrasining 8- sonli yig‘ilishi

QAROR QILADI:
1. Pedagogika fanlari bo‘yicha falsafa doktori (PhD) ilmiy darajasini olish uchun talabgor Abdirimov Inoyatbek Axmedovichning 13.00.02 – Ta’lim va tarbiya nazariyasi va metodikasi ixtisosligiga muvofiq deb topilsin. 
2. Dissertasiya yakunlangan ilmiy tadqiqot ishi bo‘lib, ilmiy va amaliy ahamiyatga ega hamda O‘zbekiston Respublikasi Oliy ta’lim, fan va innovatsiyalar vazirligi huzuridagi Oliy attestasiya komissiyasining pedagogika fanlari bo‘yicha falsafa doktori (PhD) ilmiy darajasini olish uchun qo‘yilgan talablarga javob beradi deb hisoblansin.

3. Avtoreferat hamda ilmiy-metodik jurnallarda chop etilgan ilmiy ishlarda dissertatsiyaning asosiy mazmuni, amaliy jihatlari va tajriba-sinov ishlarining muhim natijalari о‘z ifodasini topganligi kо‘rsatib о‘tilsin. 

4. Abdirimov Inoyatbek Axmedovich tomonidan yozilgan “Boshlang‘ich sinf o‘quvchilari kreativ fikrlashini rivojlantirish metodikasini takomillashtirish” mavzusidagi dissertasiya ishi Urganch davlat pedagogika instituti huzuridagi ilmiy darajalar beruvchi PhD.01/2025.27.12.Ped.12.01 raqamli Ilmiy kengashga himoya uchun tavsiya etilsin.

Abdirimov Inoyatbek Axmedovichning dissertatsiyasi va avtoreferatiga bir qator Oliy ta’lim muassasalari va tashkilotlaridan Ja’mi 13 ta taqriz kelgan, jumladan:
1. Toshkent Shahar Orient universiteti “Uzluksiz ta’lim pedagogikasi” kafedrasi professori, p.f.d, (DSc) N. M.Quchqorova  
2. Termiz iqtisodiyot va servis universiteti “Ijtimoiy fanlar” kafedrasi professori, p.f.d (DSc) X.K.Xudayberdiyeva

3. Qori Niyoziy nomidagi Tarbiya pedagogika milliy markazi instituti direktoriningilmiy ishlar va innovatsiyalar bo‘yicha o‘rinbosari, p.f.d.(DSc), professor X.M. Tojiboyeva

4. Surxondaryo viloyati pedagogik mahurat markazi “Pedagogika, psixologiya va ta’lim texnologiyalari” kafedrasi mudiri, ps.f.d, professor U.Qodirov

5. Farg‘ona davlat universiteti dotsenti, p.f.d.(DSc) Z.Siddikov

6. Navoiy davlat universiteti “Pedagogika” kafedrasi dotsenti, p.f.d.(DSc) M.M.Raupova

7. Nizomiy nomidagi O‘zbekiston milliy pedagogika universiteti “Boshlang‘ich ta’lim nazariyasi va metodikasi” kafedrasi dotsenti, p.f.b.f.d.(PhD) S.X.Meyliyev

8. Buxoro davlat pedagogika institute Aniq va tabiiy fanlar fakulteti dekani, p.f.b.f.d (PhD), professor A.R.Jo‘rayev

9.Renessans ta’lim universiteti p.f.d, professor M.Tojiyev

10. Ajiniyoz nomidagi Nukus davlat pedagogika instituti professori, pedagogika fanlari doktori (DSc) G.E.Karlibayeva

11. University of economics and pedagogy NOTMsi professori, p.f.d. (DSc) F.M.Qo‘chqorova

12. Доктор педагогических наук, профессор, заведущий кафедрой педагогики и психологии детства ФБГОУ ВО “Уральский государственный педагогический университет” Коротаева.Е.В

13. Доктор педагогических наук, профессор кафедры методологии обучения и воспитания Института психологии и образовании Казанского (Приволжского) федерального университета Фахрутдинова Г.Ж.

RAIS: Rahmat. Yetakchi tashkilot tomonidan berilgan rasmiy taqriz va avtoreferatga kelib tushgan taqrizlarga javob berish uchun so‘z tadqiqotchiga. Marhamat.

ABDIRIMOV I.A.: Rahmat ustoz, yetakchi tashkilot, Respublika va xorijiy taqrizchilarga ishimizni o‘qib taklif va tavsiyalar berganliklari uchun minnatdorman. Ko‘rsatilgan kamchiliklarni biz keyingi ilmiy ish va tadqiqotlarimizda inobatga olamiz.

RAIS: Norasmiy muhokamani davom qilamiz. Kim norasmiy opponent sifatida so‘zga chiqmoqchi? Marhamat, pedagogika fanlari doktori, professor Xodjaniyazov Sardor Umarovich.
Prof., Xodjaniyazov S.U.: Hurmatli kengash a’zolari bugun mana dissertantning avtoreferati va ma’ruzasi bilan tanishib, shuningdek, rasmiy opponentlar va yetakchi tashkilotning xulosalaridan kelib chiqqan holda ishni ijobiy baholash mumkin. Bundan tashqari talabgorni mohir matematik va pedagog sifatida yaxshi taniyman. Men ishda tadqiqotning vazifalari va ilmiy yangiligi, xulosalar o‘rtasida mantiqiy uzviylik borligini e’tirof etishim kerak. Shuningdek, tadqiqotning birinchi bobida katta hajmdagi adabiyotlar tahlil etilganligi juda ham yaxshi bo‘lgan. Ishda ixtisoslik shifrdan kelib chiqqan holda aniq yangi metodlar ilgari surilgan. Bu esa ishning sifat jihatidan yuqori ekanligini ko‘rsatadi. Shu bilan bir qatorda menda ilmiy ishning saviyasiga ta’sir etmaydigan ayrim fikrlar bor. Misol uchun avtoreferatda ayrim imloviy va orfografik xatolar bor. Shuningdek, xulosalar qismida umumiy ta’riflardan voz kechishimiz kerak. Misol uchun birinchi xulosada – boshlang‘ich sinf o‘quvchilarida kompetensiyaviy yondashuvga asoslangan Davlat ta’lim standartlariga mos bilim, ko‘nikma, malaka va kompetensiyalarni hosil qilish, jumladan, mantiqiy fikrlashni rivojlantirishda darslar va sinfdan tashqari ishlar muhim o‘rin egallaydi. Bu kabi jarayonlarni kengroq ta’riflash mumkin edi. Yoki ikkinchi xulosa qismida fikrlash o‘quvchilarning o‘quv faoliyati uchun muhim jarayon hisoblanadi. Bu ham umumiy ma’nodagi masalalar hisoblanadi. Biroq keyingi xulosalar bevosita ishning o‘zga xosligi bilan ajralib turadi. Shuningdek, taklif va xulosalar qismida ham ana shunday umumiy yondashuvlar kuzatiladi. Masalan, boshlang‘ich ta’lim fanlari (ona tili, o‘qish, matematika, tabiatshunoslik, texnologiya va tarbiya) o‘quv dasturlari va darsliklari mazmuniga ijodiy va ochiq yechimli topshiriqlar, muammoli vaziyatlar hamda evristik mashqlar ulushini bosqichma-bosqich oshirish tavsiya etiladi degan tavsiyangizda ham qanday topshiriqlar berilishini aniq ko‘rsatsangiz maqsadga muvofiq bo‘lar edi. Umumiy ma’noda aytganda ishning ilmiy salmog‘i yuqori hisoblanadi. OAK talabalariga to‘liq javob beradi. Tadqiqotchini pedagogika fanlari bo‘yicha falsafa doktori (PhD) ilmiy darajasini olishga loyiq deb hisoblayman. Shu sababli kengash a’zolaridan tadqiqotchini qo‘llab-quvvatlashingizni so‘rayman.

RAIS: Raxmat. Marhamat, psixologiya fanlari doktori, professor Urazbayeva Dilbar Abdullaevna.
Prof., Urazbayeva D.A.: Qayd etish kerakki, dissertant tomonidan tanlangan mavzu juda ham dolzarb hisoblanadi. Men avtoreferatning 17-betida keltirilgan modelga alohida to‘xtalmoqchiman. Aynan shu modelni boshlang‘ich sinf o‘qituvchilari o‘zlarining ish faoliyatlarida qo‘llashlari maqsadga muvofiq deb hisoblayman. Ya’ni bu yerda bolalarni ijodiy va kreativ fikrlashiga qaratilgan masalalarga keng o‘rin berilgan. Tadqiqotchini pedagogika fanlari bo‘yicha falsafa doktori (PhD) ilmiy darajasini olishga loyiq deb hisoblayman. Shu sababli kengash a’zolaridan tadqiqotchini qo‘llab-quvvatlashingizni so‘rayman.

RAIS: Raxmat. Marhamat, dotsent Nafasov Doniyor Shernafasovich
Dots., NAFASOV D.Sh.: Qayd etishim zarurki, dissertant ko‘p yillik pedagogik tajribaga ega shaxs hisoblanadi. Tadqiqotchi ushbu ilmiy ishi orqali oldiga qo‘ygan maqsadiga erisha olgan. Tadqiqotchi tomonidan taqdim etilayotgan modellar orqali, kreativ fikrlashni boshlang‘ich sinf o‘quvchilarida rivojlantirishning metodikalarini tavsiya qilmoqda. Shunday bo‘lsa-da dissertantga ilmiy ishning salmog‘iga ta’sir qilmaydigan tavsiyalarim bor. Tadqiqotda kreativ fikrlashni rivojlantirishda sun’iy intelekt va raqamli texonogiyalaridan foydalanish masalalarini tavsiyalar qismida keltirish ishning yutug‘i yanada oshgan bo‘lar edi. Umumiy ma’noda dissertant pedagogika fanlari bo‘yicha falsafa doktori (PhD) ilmiy darajasini olishga loyiq deb hisoblayman. Ishni kengash a’zolaridan qo‘llab-quvvatlashlarini so‘rayman.
RAIS: Rahmat. Yana so‘zga chiquvchilar bormi? (Yetarli) Hurmatli kengash a’zolari! Ruxsatingiz bilan hisob komissiyasini saylab olsak. Hisob komissiyasi uch kishidan iborat tarkibda saylansin, degan taklif bor. (Kengash a’zolari: ma’qul). 
Komissiya a’zoligiga nomzodlar bo‘yicha qanday takliflar bo‘ladi?

RAIS: Komissiya a’zoligiga quyidagi kengash a’zolarini taklif etaman:

1) Urazbayeva D.A.;

2) Saidova M. J.; 

3) Nafasov D.Sh.;
RAIS: Nomzodlar bo‘yicha qanday takliflar bo‘ladi? (Kengash a’zolari: tasdiqlansin). Kim ushbu tarkibda hisob komissiyasi tuzilsin desa, ovoz berishlarini so‘rayman.

– Qarshilar? – Yo‘q. – Betaraflar? – Yo‘q. Qabul qilinadi.

Hurmatli kengash a’zolari! Hisob komissiyasining a’zolarini ishga kirishishlarini so‘raymiz. Yashirin ovoz berish uchun 5 daqiqalik tanaffus e’lon qilinadi. 

(TANAFFUSDAN SO‘NG)

RAIS: Hurmatli kengash a’zolari, majlisimiz davom etadi. Yashirin ovoz berish natijalarini e’lon qilish uchun so‘z hisob komissiyasi raisi professor Urazbayeva Dilbar Abdullayevnaga beriladi. 
Hisob komissiyasi majlisining 

Saylangan komissiya tarkibida rais Urazbayeva D.A va a’zolar Saidova M. J. va Nafasov D.Sh. tarkibida saylandi.

Komissiya Abdirimov Inoyatbek Axmedovichning pedagogika fanlari bo‘yicha falsafa doktori (PhD) ilmiy darajasini olishga qo‘yilgan dissertatsiyasi yuzasidan yashirin berilgan ovozlarni sanash uchun saylangan.

Ilmiy kengash tarkibi 10 kishidan iborat etib tasdiqlangan. Ilmiy kengash tarkibiga hal qiluvchi ovoz berish huquqi bilan qo‘shimcha ravishda kiritilgan  kishilar yo‘q.

Majlisda Ilmiy kengash a’zolaridan 10 kishi, shu jumladan ko‘rib chiqilayotgan dissertatsiya ixtisosligi bo‘yicha 10 nafar fan doktori ishtirok etdi.

10 ta byulleten tarqatildi. Tarqatilmay qolgan byulletenlar yo‘q. Qutichada 10 ta byulleten borligi aniqlandi.

Ovoz berish natijalari:

Abdirimov Inoyatbek Axmedovichning pedagogika fanlari bo‘yicha falsafa doktori (PhD) ilmiy darajasini berish bo‘yicha quyidagicha ovoz berildi:

tarafdorlar 10 ta ( 100 foiz);
Qarshilar – yo‘q.

Yaroqsiz deb topilgan byulletenlar yo‘q. 

(Hisob komissiyasi raisi va a’zolarining imzolari).

Komissiya mazkur bayonnomani tasdiqlab berishingizni so‘raydi.

RAIS: Rahmat. Hurmatli kengash a’zolari! Hisob komissiyasining mazkur bayonnomasini tasdiqlab berishingizni iltimos qilaman.

- Qarshilar? - Yo‘q. - Betaraflar? - Yo‘q. Bir ovozdan qabul qilindi.

Hurmatli kengash a’zolari! Sizlarga mazkur ish yuzasidan dissertatsiya tasnifiy belgilarining loyihasi tarqatilgan. Kim ushbu dissertatsiyaning tasnifiy belgilari tasdiqlansin desa, ovoz berishlarini so‘rayman. 

- Qarshilar? – Yo‘q. - Betaraflar? – Yo‘q. Rahmat. Bir ovozdan qabul qilinadi.

Hurmatli Kengash a’zolari! Sizlarga mazkur dissertatsiya yuzasidan Ilmiy kengash xulosasi loyihasi tarqatilgan. Xulosa loyihasi yuzasidan kimda qanday fikrlar bor? Xulosa bo‘yicha kimda qanday fikrlar bor? (Xulosa loyihasi muhokama qilindi). Kengash a’zolari: Asos sifatida qabul qilinsin. 

Kim xulosa loyihasi asos sifatida qabul qilinsin desa ovoz berishlarini so‘rayman. 

– Qarshilar? – Yo‘q. -  Betaraflar? – Yo‘q. Bir ovozdan qabul qilinadi. Rahmat.

Muhokama vaqtida aytilgan fikr-mulohazalarni inobatga olgan holda Xulosani qabul qilsak bo‘ladimi? - (Kengash a’zolari: ma’qul). Kim ushbu taklifga rozi bo‘lsa, ovoz berishlarini iltimos qilaman.

- Qarshilar? - Yo‘q. - Betaraflar? - Yo‘q. Bir ovozdan qabul qilindi.

Shunday qilib, Abdirimov Inoyatbek Axmedovichning “Boshlang‘ich sinf o‘quvchilari kreativ fikrlashini rivojlantirish metodikasini takomillashtirish” mavzusidagi 13.00.02 – Ta’lim va tarbiya nazariyasi va metodikasi (boshlang‘ich ta’lim) ixtisosligi bo‘yicha pedagogika fanlari bo‘yicha falsafa doktori (PhD) ilmiy darajasini olish uchun taqdim etgan dissertatsiyasining rasmiy himoyasi va yashirin ovoz berish natijalariga ko‘ra, dissertantga pedagogika fanlari bo‘yicha falsafa doktori (PhD) ilmiy darajasini berishga qaror qiladi va Oliy attestatsiya komissiyasi Rayosatidan kengash qarorini tasdiqlab berishni so‘raydi.
Yakunlovchi so‘zni talabgorga beramiz.

ABDIRIMOV I.A.: (Minnatdorchilik so‘zlari bildirildi).
RAIS: Hurmatli kengash a’zolari! Kun tartibidagi masala ko‘rib chiqildi. Kengashni olib borish bo‘yicha fikr-mulohazalar bormi? (Kengash a’zolari: yaxshi). Bugungi kengashimizni YOPIQ deb e’lon qilaman. Hammangizga rahmat!

ILMIY KENGASH RAISI
p.f.d.prof.                                                                             F.R.MADRAXIMOVA 
ILMIY KENGASh KOTIBI:        

p.f.b.f.d., dotsent                                       
T.T. ABSALAMOV
TALABGOR:                                                                       I.A.ABDRIMOV 
Stenogrammani 

stenografi yozib oldi:                                                       H.Z.YUNUSXO‘JAYEV
Urganch sh., 2026-yil 27-mart
Abdirimov Inoyatbek Axmedovichning
pedagogika fanlari bo‘yicha falsafa doktori (PhD) ilmiy

darajasi bo‘yicha attestatsiya ishiga 4 ta ilmiy natija amaliyotga joriy qilingan:

	Amaliyotga 
joriy etilgan ilmiy natijalar soni
	Shundan

	
	Ishlab chiqarish sohasi
	Boshqaruv faoliyati
	Ijtimoiy yo‘nalish
	Ixtiroga patent
	Boshqalar

	4
	0
	0
	0
	0
	4


Ilmiy natijalarga jahonning yetakchi ilmiy markazlari va oliy ta’lim muassasalari mutaxassislari tomonidan 13 ta taqriz kelib tushgan:
	Kelib tushgan taqrizlar
	Shundan

	
	MDH
	Yevropa davlatlari
	Amerika davlatlari
	Osiyo davlatlari
	Boshqalar

	13
	2
	0
	0
	0
	11


Ma’lumot uchun: 

	OAK veb-saytida e’lon qilingan
	28.02.2026-y.

	Dissertatsiya himoyasi kuni
	27.03.2026-y.

